
Үлкендер жолы – ±лыќ!

AЛATAУ
Ардагері

ЖАҢАЛЫҚТАР ВЕСТИ

ЖАҢАЖЫЛДЫҚ БЛИЦ-ИНТЕРВЬЮ

Құрметті Оқырман!

Облыс ардагерлерінің тыныс-тіршілігін, жас ұрпақты отансүйгіштікке, елжан-
дылыққа,имандылық пен ибалыққа тәрбиелеу бағытындағы жүзеге асырған іс-ша-
раларын баспасөз бетінде кеңінен насихаттайтын «Алатау ардагері» атты жаңа газет 
өмірге жол тартты. Ардагерлердің төл басылымына қолдау көрсетеміз десеңіздер 
«Алатау ардагері» газетіне жазылыңыз!

Бір жылға жазылу бағасы - 4915,20 теңге

Индексі- 65472 

БАСПАСӨЗ-2024

Талғар ауданында екі ауылдың 
шекарасына өзгеріс енгізілмек

«Талғар ауданы елді мекендерінің шекараларын (сызығы) 
өзгерту туралы» Талғар ауданы әкімдігінің қаулысы мен 
мәслихаттың шешімі әзірленді, деп хабарлайды Zakon.kz.

Сонымен, Кеңдала 
ауылдық округі бойын-
ша мынандай шешім 
қабылданды: -Ақдала 
ауылының шекарасын 
(шегі) 29,9947 гектарға 
азайта отырып, яғни 
Ақдала ауылының жал-
пы ауданы 705,433 гек-
тар көлеміндегі жаңа 
шекарасын белгілеу арқылы өзгертілсін;

-Кеңдала ауылының шекарасын (шегі) 59,2225 гектарға 
азайта отырып, жалпы ауданы 220,806 гектар көлеміндегі 
Кеңдала ауылының жаңа шекараларын белгілеу арқылы өз-
гертілсін.

Цифровой двойник 
Алматинской области

Реализацию проекта «Цифровой двойник Алматинской 
области» рассмотрели на совещании с участием руководи-
телей управлений региона, передаёт BaigeNews.kz со ссыл-
кой на пресс-службу акимата региона.

На междуна-
родном техноло-
гическом форуме 
«Digital Bridge 
2023″, прошед-
шем в Астане в 
октябре, проект 
цифровой копии 
Алматинской об-

ласти стал серебряным призером.
Цель необычного проекта-упрощение взаимодействия 

акимата и его подразделений с помощью цифровой копии 
области в интернет-пространстве. Он позволяет проверить 
и оценить эффективность существующей инженерной ин-
фраструктуры, а также сократить бюджетные расходы.

В рамках проекта было оцифровано и включено:
8967 объектов инженерной инфраструктуры-трансформа-

ты, насосные станции, шкафы и прочее;
374 416 линейных объектов инженерных сетей протяжен-

ностью 10 483,05 километра, в том числе более 4900 кило-
метров трубопроводов, более 6200 километров линий элек-
троснабжения и освещения;

413 288 точечных объектов инженерных сетей, в том чис-
ле более 40 тысяч колодцев, более 24 тысяч столбов осве-
щения, более 129 тысяч объектов газоснабжения, более 16 
тысяч опор телекоммуникаций. 

Талғарда әйгілі археолог 
Карл Байпақовтың құрметіне көше 

атауы берілді
Алматы облысы Талғар қаласындағы көшелердің біріне 

әйгілі тарихшы, археолог Карл Байпақовтың есімі берілді. 
Салтанатты іс-шараға ғалымның жақындары, әріптестері 
мен шәкірттері қатысты, деп хабарлайды Zakon.kz.

Карл Байпақов Қа-
зақстанның ортағасырлық 
қалалары тарихын, қала 
мен дала арасындағы өза-
ра байланысты зерттеп, 
ғылымда жаңа бағытты 
дамытты. Көрнекті ға-
лым Қазақстандағы алғашқы археология бойынша тарих 
ғылымдарының докторы атанды. Жұбайы Тамара Савельева 
да дәл осы салада көп жылдан бері еңбек етіп келеді.

Карл Молдахметұлының табанды еңбегінің нәтижесін-
де 2014 жылы Ұлы Жібек жолының бірінші бөлігі ЮНЕ-
СКО-ның Бүкіләлемдік мәдени мұралар тізіміне енгізілді. 
Ондағы 33 қаланың ішінде Талғар қаласы да бар.

«Ол кісі маған сабақ берді. Оның шәкірті болып табыла-
мын. Қазақстан археология ғылымына қосқан үлесі ұшан-
теңіз. Талғар қаласының зерттелуіне ол кісі мұрындық бол-
ды. Зерттеу нәтижесінде Талғардың аумағынан, сыртынан, 
ішкі бөлігінен көптеген материалдар анықталды. Темір, 
металлдан жасалған бұйымдар, көмбелер көп шыққан бола-
тын», - дейді Әлкей Марғұлан атындағы археология инсти-
туты Ортағасыр археологиясы бөлімінің меңгерушісі Ералы 
Ақымбек.

Карл Байпақовтың есімі берілген қала шеңберіндегі көше 
ұзындығы 6 шақырым.

Плато Ассы в Алматинской области 
возвратили в госсобственность

Плато Ассы, расположенное в Алматинской области, вер-
нули в государственную собственность. Об этом сообщил 
мажилисмен Бакытжан Базарбек, передает NUR.KZ.

Новостью о возврате пла-
то Ассы депутат мажилиса 
Бакытжан Базарбек поделился 
на своей странице в Facebook. 
Сейчас депутат в составе ре-
спубликанской земельной 
комиссии «Жер аманаты» со 

своими коллегами находится в Алматинской области, где 
встретился с населением села Масак Енбекшиказахского 
района. «Известное миру плато Ассы возвращено в госу-
дарственную собственность! На встрече мы объявили на-
селению о возврате в государственную собственность зи-
мовки «Бұғыты» площадью в 2,4 тыс. гектаров. Вместе с 
тем объявили о возврате в государственную собственность 
3 500 гектаров земель сельскохозяйственного назначения на 
предгорьях Иле-Алатауского парка, известного в народе как 
плато Ассы», - говорится в сообщении.

 Отмечается, что речь идет о земельном участке, ра-
нее принадлежащем ТОО «Іле-Алатау Тур». Он, по 
словам депутата, принят в государственную собствен-
ность постановлением акима Енбекшиказахского района  
1 июня 2023 года. 

Міне,енді санаулы күндерден соң жаңа 
2024 жыл табалдырықтан аттап, төрімізге 
өтеді. Сол сәттен бастап Жаңа Жыл бастала-
ды. Әдетте біздер жер бетіне арайын шашып, 
нұрын төгіп келген Жаңа жыл, Жаңа күннен 
жақсылықтар мен қуаныштар күтеміз. Жаңа 
жыл-әрбір жанның жүрегіне жаңа үміттер мен 
әппақ армандар ұялататын маңызды мереке. 
Жаңа жылға таза ниетпен, мол сеніммен қа-
дам басамыз. Дей тұрғанмен баршамыз екі 
жылдың тоғысында тұрып, өткенді ой елегі-
нен өткізіп есеп береміз.

2023 жыл Алматы облыстық ардагерлер ұй-
ымы үшін табысты жыл болды. Айтар болсақ, 
«Ардагерлер ұйымы» республикалық қоғамдық 
бірлестігі Алматы облыстық филиалы 2023 жыл-
дың 30 маусымында ресми түрде ашылды. Сол 
уақыттан бері аудандық және округтік ардагер-
лер ұйымдарының жұмыстарын жандандыру, 
жастарға патриоттық тәрбие беру, олардың бой-
ында ұлтжандылық, имандылық, еңбекқорлық 

қасиеттерді қалыптастыру бағытында бірқатар 
шараларды жүзеге асырды. Іле, Жамбыл, Еңбек-
шіқазақ Қарасай аудандарында өзіміздің жоспа-
рымызға сәйкес «Ардагерлер мен зейнеткер-
лердің қоғамдық жұмыстарға белсенді қатысуын 
арттырудағы ардагерлер ұйымдарының рөлі мен 
міндеттері туралы» көшпелі облыстық семинар, 
«Ата-баба ұрпақтарының дәстүрлері» аясында 
«Ата-баба дәстүрі-ұрпаққа аманат» атты көрме 
ұйымдастырылып, »Баталы ел көгерер» атты ба-
тагөйлер сайысы, қыркүйек айында облыс аудан-
дарында ардагерлер ұжымдарының көркемөнер-
паздары байқаулары және облыстық фестиваль 
өтті. 20 қазан күні облыс жастары үшін «Атадан 
қалған асыл сөз» тақырыбында облыстық конфе-
ренция өткізілді. Осы конференцияда «Алатау 
жастары» қоғамдық ұйымы құрылды. Өзіміздің 
төл басылымымыз «Алатау ардагері» газеті жа-
рыққа шыға бастады. 

Құрметті ардагерлер! Бiздiң жалпы түпкi 
мақсатымыз - елдің бірлігін ойлап, жастарға үл-

гі-өнеге көрсетіп, еселеп еңбек етіп, нәтижесiн 
бiрге сезiну. Әрбір қол жеткізген жетістігіміз-Сіз-
дердің зор еңбектеріңіздің жемісі. Осылайша  
қол жеткізген жетістіктерімізді алдағы жылы да 
жалғастыру жоспарымыздан түспейді. Төрімізге 
енгелі отырған 2024 жылы да жұрт болып жұ-
мылып атқарар істеріміз ауқымды болғай! Жаңа 
Жыл елімізге нұр болып келсін. Қажыр-қайраты-
мыз таусылмасын. Еліміз аман, жұртымыз ты-
ныш,тәуелсіздігіміз тұғырлы болсын.

Ардақты ағайын! Жаңа 2024 жыл Сіздер-
ге жақсылық, отбастарыңызға амандық, мол 
ырыс-несібе әкелсін! Жыл жаңа жетістіктер 
мен жаңа мүмкіндіктерге жол ашсын.Үміт пен 
сенімнің, шаттық пен қуаныштың жылы бол-
сын! Сіздерге мықты денсаулық, отбастарыңызға 
амандық, баянды бақыт тілеймін! Жаңа жыл бар-
шаңызға құтты болсын!

ЕРБОЛАТ ТҰРЫМБЕТОВ,
Алматы облыстық ардагерлер 

ұйымының төрағасы.

ӨТКЕНГЕ ӨКПЕ ЖОҚ, АЛДАҒЫ ЖЫЛҒА ҮМІТ КӨП
ҚҰТТЫҚТАЙМЫЗ!

Уақыт деген ұлы құдыреттің бір орнында тұрмайтынын 
жылыстап жылдар артынан жылдардың жылыстағанынан, 
ақырындап, аяғын аңдап басқан айлардан соң жаңа айлардың 
келгенінен, уақытта берекеттің жоқтығын сездірген зымыраған 
күндердің аққан судай өтіп жатқанынан байқауға болады. Со-
ның айқын дәлелі тағы бір жылды тарих қойнауына жіберіп, 
жаңа жылды қарсы алып, жаңа тірліктің келесі парағына көш-
келі отырмыз.

Өткен жыл кімге қалай болды? Оған әркім өз пайымдауын-
ша бағасын бере жатар. Бір анығы, келер күннен, оның жақ-
сылығынан әркім үмітті. Біз де ескі жыл мен жаңа жыл арасын-
дағы өліара мезгілде өзіміз телефонмен тілдескен ел-жұртқа екі 
сауал қойған едік. Сол әңгімеге сіз де ортақ болыңыз, оқырман.

ОРЫНБАСАРҰЛЫ Нұрсұлтан, 
облыстық мәслихаттың депутаты.:

- Мен үшін 2023 жыл ерекше жыл болып қалады. 
Облыстық мәслихаттың депутаттығына екінші рет сайлан-

дым. Өзім спорттан баптаған шәкірттерім бірнеше рет құрметті 
мінберлерден көрініп, еліміздің көк туын желбіретті. 

Одан бөлек 2023 жылы Қарасай ауданында өткен үлкен басқосуда 
«Алатау жастары» қоғамдық ұйымын құрдық. Бұл ұйым жастарды бо-

лашаққа қадам жасауында бастамалардың ұйтқысы болады деген сенім-
демін. 

Келесі жылдан күтеріміз сол, бастап жатқан игілікті ісіміздің нақты нәти-
жесін көрсету. Сол жолда еңбек етеміз деп ойлаймын. 

Ескі жыл мен жаңа жыл арасында өткеніне баға беріп, келешегіне 
үміт отын жағып жатқан ел-жұрттан қалыспай, «Алатау ардагері»га-
зетінің ұжымы саналған біз де өз тарапымыздан осы сұрақтарға үн қо-
сып, өткеніміз бен болашағымыз туралы ой-пікірімізді қоса кеткенді жөн 
көрдік.: -Қолына қағаз-қаламын ұстап жүрген біз үшін 2023 жыл ерекше 
есімізде қалатын жыл болып отыр. Олай дейтінім, биылғы жыл-аға ұрпақ 
пен кейінгі толқын саналған жастардың тыныс-тірлігінен көпшілікті ха-
бардар етіп тұратын облыстық «Алатау ардагері» газетінің жарыққа 

шығып, дүниеге келген жылы. Өзіміз үшін биылғы жылдың басты 
есте қалар ерекшелігін осы газетпен байланыстырып тұрмыз. 

Келер жылдан күтетініміз оқырманымыз көп болып, 
біз жазған дүниелер қоғамның ілгері дамуына өзіндік 

үлесін қосса екен дейміз. Жеріміз бүтін, еліміз 
аман, болашағымыз жарқын болғай.

ҚАСЫМХАН Толғанай, Райымбек ауданындағы жас спортшы: 
- Хантәңірінің етегіндегі Нарынқол ауылы Алматыдан алыста орналасқандықтан 

ауыл спортын дамыту оңай емес. Соған қарамастан Нарынқолдағы «Райымбек 
батыр атындағы спорт кешенінде» спортты жаныма серік етіп жүргеніме қуанам. 

Бокстан жаттықтырушым Қалқаман Ізбасар ағайға ризамын. Сол кісінің ақыл-кеңесінің 
арқасында жетістіктерге жетіп келемін. Нақтырақ айтсам, ауданның төрт дүркін жеңім-

пазы, Алматы облысының бес дүркін жеңімпазы атандым. Одан басқа да жеңістерім бар. 
Оларды тізбей-ақ қояйын. Соңғы жетістігім, жасөспірімдер арасында бокстан өткен әлем 
чемпионатында өз салмағым бойынша чемпион атандым. Мен үшін 2023 жылғы есте қа-
лар дүнием- осы.

Келер жылдан күтер үлкен үмітім одан да үлкен рингтерге шығып, елімнің көк туын 
желбіретсем деймін. Сол жолда аянбай еңбек ете беремін деп ойлаймын.

БЕКСҰЛТАН Елдос, скульптор:
- Мен үшін 2023 жылдың басты есте қалған оқиғасы-еліміздің ке-

меңгер ұлдарының бірі, абызы Әлмерек бабамыздың алып ескерткішін қа-
зақтың Қарадаласының төсіне қойғанымыз. Қазақта «Кешегіңді білмей, бүгінің мен 

ертеңіңді білем деу қиын» деген сөз бар. Бүгінгі жер бетін басып жүрген жас ұрпақтың өкілі 
ретінде кешегі тарихқа барша жұртты үңілдіріп, қазақ топырағында өткен талай дүлдүлдер 
мен жүрегі түкті батырлардың өкілдері өткенін, солардың бірі Әлмерек бабамыз екенін айта 
алған, соны көрсете білген өз өнеріме ризамын. Мен осы әрекетіммен аға ұрпақ алдындағы 
парызымыз бен қарызымыздың бір тамшысын өтегендей болдым. Бір жылға таяу еңбегім 

халықтың көз айымына айналатынына қуанамын. 
«Келер жылдан не күтемін?» дегенге келсем, кешегі тарихты өскелең ұр-

пақтың санасына сіңіруде алып тұлғалардың бейнелерін жасап, өнер сүйер, оны 
бағалар жандарға сыйлай бергім келеді. Сол арқылы қазақ елін мәңгілік елге ай-
налдыра аламыз деп ойлаймын. Оған әркім өз әлінше үлестерін қоса жатар. Мен 
өз үлесімді өнерім арқылы қосқым келеді. 

АБАЕВ Әскербек Көкеұлы, 
сексенге келген зейнеткер:

- Өткен жыл мен үшін ғұмырымның сегізінші 
белесі-сексенге жеткен қуанышыммен есте қал-
ды. Таяуда ғана, желтоқсанның соңғы күндерінде 
отбасы, ошақ қасы дегендей, бала-шағамның 
ортасында, өзіммен сырлас әрі жанашыр заман-
дастарымммен бірге отырып, осы қуанышым-
ның дәмін татуға Алла нәсіп етті. Соған қуа-
намын. Осы күніме тың жігермен жеткеніме 
ризамын.

Келер күннен не күтем дейсіз ғой? Мен соғыс 
жылдарында, ел басына нәубет келген жылдары 
дүниеге келіппін. Мен шырылдап бесікте жатқа-
нымда ересек ел-жұрт та жылап-сықтап, қан 
майданға кеткен боздақтарының аман-есен елге 
оралуын Алладан сұрап, толарсақтан саз кеш-
кен қиын заманды бастарынан өткізіпті. Содан 
да болар, соны жан-тәніммен сезінген мен енді 
соғыс тың болғанын қаламаймын. Израильдегі 
жағдай, ағайынды Ресей мен Украина мемлекет-
тері арасында болып жатқан соғыс маған үлкен 
ой салады. «Сондай оттың лапылы бізге келме-
се екен» деп, шекарамыздың, жеріміздің бүтін, 
еліміздің амандығын тілеймін.

САҚТАШЕВА Жания, 
Есіктегі «Белсенді ұзақ өмір орталығы-

ның» директоры:
-Тарих қойнауына өтіп бара жатқан жыл біздер үшін осы 

орталықты ашуымызбен есте қалды. Бұрын бұл жұмыспен ай-
налыспағаннан кейін тыңнан жаңа жол ашу айтар ауызға ғана оңай 
еді. Білгенімізден білмегеніміз көп болды. Осы орайда «Алматы 

облысының жұмыспен қамтуды үйлестіру және әлеуметтік бағдарла-
малар басқармасы» мемлекеттік мекемесінің басшысы Айгүл Матанқызы 

Ахметованың тәжірибелі басшылығы арқасында едәуір алға жылжығанымызды 
айта кеткенім дұрыс болар. 

Келер жылы да осы бағыттан таймай, жасы келген аға ұрпақ өкілдерінің 
ғұмыр жастарын мүмкіндігіміз келгенше ұзартқымыз келеді. Осы орай-

да мекеме ұжымы бар күш-жігері мен жинаған тәжірибелерін ор-
таға салады деген үміттемін.

ЕСКІ ЖЫЛ ЕСІРКЕСІН, 
ЖАҢА ЖЫЛ ЖАРЫЛҚАСЫН!

Сонымен, сауалдарымыздың төр-
кіні төмендегідей: Өткен жыл сіз үшін 
несімен есіңізде қалды? Келер жылдан 
не күтесіз?

Блиц-интервьюді ұйымдастырған Алтынбай СИҚЫМБЕК.

Жүз жасаған жан

Мерей

Кибиров Алым ақсақал Ұйғыр ауданының Кіші 
Ақсу ауылында 1924 жылы 1-қаңтар күні жарық дү-
ние есігін ашыпты. Ол кез Октябрь революциясы ел 
басына большевиктер партиясын әкеліп, елдің тұр-
мысының жаңа бесжылдыққа қарай қадам басқан 
тұсымен тұстас болғаны да белгілі. Солай дегенмен 
де алда ел тағдырына ашаршылық деген алапат кез-
десіп, ауыл-аймағы қиын кезді басынан өткеріп жат-
са керек. Ақсақал ашаршылықтың неден болғанын 
білетін секілді. «Атаңа нәлет Кәләщекиннің заманы 
ғой ашаршылықты болдырған» дейді. Өмірінің ең 
қиын жылдарын осы ашаршылықпен байланысты-
ратын секілді. Кәләщекині-қазақ топырағына қолдан 
ұйымдастырылған ашаршылықты алып келген жауыз 

Голощекин. Оның атын атауына қарағанда саясаттан 
да хабары болғанға ұқсайды. 

«Жұт жеті ағайынды» деген. Не көрмеген ел?! 
Ашаршылықтан құтылған ел-жұртты алда соғыс де-
ген тағы басқа нәубет күтіп тұрған еді. Жау жағадан 
алып жатқанда ауылдағы ер азаматтар бос жатсын ба, 
әскерге сұранып, майдан даласын бетке алған көрінеді. 
Соғыс басталғанына екінші жыл болғанда он сегіз-
ге толған өрімдей жас Алым қолына қағазы тиісімен 
әскери комиссариаттың есігін ашып, ары қарайғы тағ-
дыр жолы оны майдан ортасынан бір ақ шығарған еді. 
Жүрегіне арман деген алаулы жалауын тігіп, жетемін 
деген көздеген мақсаттары көп еді. Оған қарайласатын 
уақыт па?! Алла ол арманының ауылын алыстау етіп 
жібергенге ұқсайды. Сұрапыл соғыс ауыл баласының 
арманын ауыл құмының астына көміп, он сегіз жасын-
да ару құшақтап емес, қару құшақтап, майдан окопта-
рында жатқан болатын. 

1942-1943 жылдары Белоруссия майданына түсіп, 
Белгород қаласын азат етіп жатқан кезде жау оғынан 
жараланып, госпитальда жатып, жазылған соң екінші 
рет майдан шебіне кіргені бар. Майдан даласындағы 
одан кейінгі тағдыр жолы оны Украина майданына 
бұрған еді. Ол жерде де бірнеше қалаларды жау қо-
лынан азат еткені бар. 1944 жылға қарай Львов қаласы 
үшін кескілескен шайқаста тағы да ауыр жараланып, 
елге қайтуға мәжбүр болады.

Кеудесіндегі «Ұлы Отан соғысының І дәрежелі 
ордені» мен «Украинаның Львов қаласын азат еткені 
үшін» медалі сол ауыр да, азапты күндерден хабар бер-
се керек. 

Жараланып қайтса да туған жер топырағына ора-
лу Алым ақсақалдың пешенесіне жазылыпты. Бейбіт 

өмірге келген соң қарап жатсын ба?! Жеңіс таңы атқан 
1945 жылдан 1990 жылға дейін шаруашылықтың түр-
лі салаларында еңбек еткені бар. Елге оралған соң бір 
басы екеу болған. Жолдасы екеуі жеті бала тәрбиелеп, 
қазір олардан тараған немере-шөберелерінің ортасын-
да аталарының атасы болып отырған жағдайы бар. 

Ақсақалдан «осыншама ұзақ ғұмыр жасауыңыздың 
сыры неде?» деп сұрадық. Бала болып аузыма темекіні 
де, арақты да алмадым.Өмір бойы қозғалыста болдым. 
«Еңбек адамды ширатады» деуші еді. Ұзақ жасауым 
содан ба деп те ойлаймын. Екінші дүние, балық етін 
жақсы көруші едім. Балықтың сүйегі асыл дейді ғой. 
Сол дүние балықтан маған көшкен секілді. 

Қоштасарда «Ең бақытты дәуіріңіз қай жылдар 
болды?» деп, сұрағымызды да қойдық. «Қарағым, өзің 
де білесің ғой, Брежневтің заманы ғой» дейді тағы. 
Кешегі кеңес заманын дәріптеп отырғанымыз жоқ, 
алайда ақсақалдың көзімен қарар болсақ, ол кез де бір 
мамыражай заман болған екен-ау деген ойға қалатыны-
мыз анық.

Өзінің атамекеніне айналған Бахар ауылында 
тұрып, немере-шөберелерінің азамат болып қалыпта-
сқанын көзімен көріп отырған жан үшін адами бақыт-
тың бар бағасы осында жатқан секілді. «Ғасырдың 
құрдасы, заманның сырласы. Бәрінен тұр биік ғажайып 
тұлғасы» деп айтылатын өлең жолдары тауға емес, тау 
тұлғалы болған көненің осы көзіне арналғандай. Жүзге 
келу, жүз жасау-Алланың екінің біріне бере бермейтін 
бағалы сыйы. Жарық күнді көруден қымбат дүние жоқ 
шығар. Сол дүние осы кісінің маңдайына жазылыпты. 
Бұл-құбылыс. Жасыңызға жас қосыла берсін, Алым 
ата!

Алтынбай СИҚЫМБЕК.

Адамның 70-80 жылдық ғұмыры 
әлемдік кеңістікпен санасақ, қас-қағым 
ғана сәт екен. Бұл-құйрықты жұлдыздың 
жарқ ете қалып, қайта сөнгенімен бірдей 
уақыт. Қазақ атам бұл кесімді мерзімді 
«қамшының қысқа сабындай» деп кеткен. 
Сол мезгілдің өзі де адам пендеге кейде 
толық бұйырмай жататынын көз көріп, 
құлақ естуде. Солай десек те, бүгінгі әң-
гімеміздің кейіпкеріне Құдырет иесі ерек-
ше ықыласын төгіп, қара жер бетін ұзағы-
рақ басып жүруін нәсіп етіпті. Алланың 
құдыретінде шек бар ма, өз шапағаты мен 
нұрын төгіп, біз сөз еткелі отырған жан ға-
сырдың құрдасы атанып, өзі жүріп өткен 
заманнан сыр шерткендей.

ҒАСЫРДЫҢ ҚҰРДАСЫ, ЗАМАННЫҢ СЫРЛАСЫ

Орда бұзар отызға жетпей Қа-
зақ КСР-ы Министрлер Кеңесі 
Төрағасының орынбасары, Қазақ 
КСР-ы Сыртқы Істер министрі 
Балжан Бөлтірікованың көмекшісі 
бола жүріп, еліміздің сыртқы сая-
сатына араласып, дүрілдеп тұрған 
сол Кеңес дәуірінің кезінде сыртқы 
саясаттың бүге-шігесіне дейін ара-
ласып, көп нәрсені көріп, көп нәр-
сені түйе білген кәнігі дипломат 
Советқали Қамаубайұлы тарихқа 
Ұлы Отан соғысы деген атаумен ен-
ген алапат соғыстың нағыз сұрапыл 
кезі- 1942 жылының қақаған ақпан 
айында сонау түкпірде жатқан Қа-
раой ауылында қарапайым отбасын-
да өмірге келеді. Әкесі Қартбайұлы 
Қамаубай өте жуас, момын, шаруа 
баққан, «боптының» адамы екен. 
Өле-өлгенше қатардағы қарапайым 
еңбеккер қалпынан өзгермей өтіпті. 
Ұлы Отан соғысына бастан аяқ қа-
тысып, «қырық жыл қырғын болса 
да кебін киген келмейді, кебенек 
киген келеді» дегендей, соғысты 
жеңіспен аяқтап, елге бірақ келеді. 
Қамаубай әкеміз он саусағынан 
өнер тамған, керемет күйші болған 
екен. Оның керемет күйшілігі 
жөнінде ауылдас ағасы Оспан қожа: 
«Қамаубай өнерін жасырады, күй 
тартса бәрінен асырады», деп, баға 
бергені де бұл кісінің шеберлігіне 
тәнті болғаннан болса керек. Ал, 
анасы Зипа Қартбай келіні керісін-
ше өте пысық, іскер, сөзі мен ісі 
бірге қабысқан, ел алдында беделді 
болыпты. Зипа Ағыбайқызы ұзақ 
жылдар «Аралқұм» колхозының 
төрағасы болды. Кейін зейнетке 
шығар алдында ферма меңгерушісі 
болып еңбек етті. Ферма басқарған 
кездегі ферма орталығының оры-
ны күні бүгінге дейін «Зипа базы» 
деп аталады. Ағаның қай істі бол-
сын қолға алғанда бірден бел шеше 
кірісіп кететіні кейде мен ойлаймын 
сол ана сүтімен дарыған қасиеттен 
-ау деп.

Осындай ортада өмірге келіп, 
бір отбасында жалғыз бала болып 
бұла өскен Советқали аға мектеп-
ке сол сұрапыл соғыс жылдары-
ның аяқталар тұсында барған екен. 
Алғаш табалдырығын аттаған мек-
тебі «Аралқұм» бастауыш мектебі 
болғанымен, келер жылы анасы-
ның төркіндері тұратын Балқаш 
қаласындағы Қызылшоқы деген 
Балқаштағы жалғыз мектептің 
бірінші сыныбынан бастап қайта 
оқиды. Осында оныншы сыныпты 
бітіреді. Өндірісті қала Балқашта 
оқыған жылдары ағаның өмірден 
өз жолын дұрыс таңдап, бола-
шағын айқындауына көп ықпалы 
мен себебін тигізгені белгілі. Сол 
Балқаштағы мектепте сабақ берген 
ұстаздар ұжымы да қандай еді. Гу-
манитарлық пәндерден сабақ бер-
ген Әуезхан Қанафин кейін Қазақ 
КСР-ы Оқу министрінің орынбаса-
ры болды. Ән- күйден сабақ берген 
Мағауия Хамзин кейін ұзақ жылдар 
Құрманғазы атындағы ұлт-аспап-
тар оркестрінің бас домбырашысы 
болып, Қазақстанның Халық әртісі 

атанғаны белгілі. Ал, өзіне неміс 
тілінен сабақ берген Ф.К.Квинт де-
ген ағайының дәріс беру әдісі өзін-
ше бір бөлек еді- ау. Балаң жігіттің 
тікелей неміс тілі маманы болуына 
осы ағайының ықпалы айрықша 
болғанын айта кеткен жөн.

Балқаш қаласындағы кейін 
ашылған он жылдық мектепті үздік 
бітіріп, аттестатты қолға алғаннан 
соң алда үлкен өмір жолы күтіп 
тұрған еді. Осы орайда әңгіме сора-
бын саналуан жол торабынан өткен 
ағаның өз аузымен айтылған әң-
гімесіне қарай бұрып көрсек.

- Аттестат қолға тиді. «Алдың 
толған арман, толған таңдау» дей-
тіндей бала қиял сан саққа жүгіреді. 
Анам менің мұғалім болғаным-
ды қалайтын. Өзі ауыр жұмыстан 
әбден зәрезеп болғаннан ба екен, 
мұғалімдік жұмыс бір жағынан 
тыныш, екінші жағынан айлығы 
бар, ақша алады деп ойлайтын. 
Бұл ойын маған құлаққағыс етіп 
те жүретін. Менің есіл-дертім Шет 
тілдер институтына бару. Шет тілі 
маманы болсам деймін. Бірақ анам-
ның көңілін қимай бірінші жылы 
ҚазПИ- дің физика-математика фа-
культетіне құжаттарымды өткіздім. 
Өзіңнің жүрек қалауың болмаған 
соң қисыны келмейді екен, емти-
хандардың бірінен сүрініп, ауылға 
қайттым. Келер, 1959 жылы өзім 
қалаған жоғарғы оқу орыны Ал-
маты педагогикалық Шет тілдер 
институтының неміс тілі факуль-
тетіне барлық сындардан сүрінбей 
өтіп, студент болып қабылдандым. 
Бертінде сұрастырып білсем тек 
қараойлықтар арасынан ғана емес, 
аудан шәкірттері арасында Шет 
тілдер институына оқуға түскен 
алғашқы шәкірті мен екенмін»,- де-
ген еді. Расында аға өзінің алға қой-
ған мақсатына жетпей қоймайтын 
талапшыл мінезін көрсетсе, екін-
шіден сол кезден ақ өзінің бойына 
бала кезден қалыптасқан «бірінші» 
деген феномендік тұлғаға айнала 
бастағынын көрсетсе керек.

Аға Шет тілдер институтында 
қазақтың небір марқасқа қыз-жі-
гіттерімен бірге оқығанын бүгінде 
де мақтан тұтады. «Институт қа-
бырғасында кейін елімізге белгілі 

ғалымдар мен қоғам қайраткерлері 
атанған азаматтар Әділ Ахметов, 
Қайрат Исағалиев, Қадыр Қабде-
шев, Бақытжан Момышұлы, Мұ-
хаметжан Исаев, Құсайын Рсал-
диновтермен бірге оқыдым. Бұл 
аты аталған азаматтардың бәрімен 
жақсы қарым-қатынаста болдым. 
Әсіресе, Бақытжан екеуміз бірге 
жүретінбіз. Бақытжанның ана-
сы Жамал апай керемет жан еді. 
Бақытжанның достары дегенде 
шығарда жаны бөлек болатын», деп 
сол бір артта қалған балдан тәтті 
студенттік шақтары туралы сағы-
нышпен еске алады.

1964 жылы институтты бітіріп, 
диплом қолға тигеннен соң ағаның 
қабілетін байқаған институт бас-
шылығы оны институттың өзіне 
оқытушылық қызметке қалдыра-
ды. Ол кезде күні кешегі студентті 
институт қабырғасынан шыға сала 
өйтіп қалдыруы некен-саяқ. Оған 
себеп ағаның сабақты жақсы оқып, 
қоғамдық жұмыстарға белсене ара-
ласып, оның үстіне неміс тілін жетік 
меңгеріп, шет елдерге жиі шығуы 
да оңды әсерін тигізгені сөзсіз. 

Өмір осылайша өз ағымымен 
жүре берер ме еді, қайтер еді, егер-
де сол кездегі Қазақстан ЛКСМ 
Орталық Комитетінің бірінші хат-
шысы Өзбекәлі Жәнібековтың аға 
туралы айтқан бірауыз жылы пікірі 
болмаса. Институтта сабағын беріп, 
өзімен-өзі жүрген Советқалиды 
комсомолдың бірінші хатшысы Өз-
бекәлі Жәнібеков іздеттіріп, тауып 
алады да сөзге келместен «Сен бала 
Германиядан келген делегацияның 
жетекшісіне аудармашы боласың» 
деп, сол кезде Алматыға келіп 
жатқан Германия Демократиялық 
Республикасы Орталық Партия Ко-
митетінің үлкен қызметкері, делега-
ция жетекшісі Герхард Науманның 
жанына қосып береді. Әлгінің жа-
нында бір жетідей аудармашылық 
қызмет жасайды. Ағаның бұл қыз-
меті анау-мынау кісіні онша ұната 
бермейтін Өзбекәлі Жәнібековтің 
көңілінен шықса керек, жоғары 
жаққа жағымды пікірлер білдіріп, 
мақтау айтыпты. «Құланның қасуы-
на мылтықтың басуы» дегендей, ке-
лер жылы, яғни 1967 жылы қызметі 
жоғарылап, Қазақ КСР-ы Сыртқы 
істер министрлігіне ауысады. Аға 
мұнда ауысып келгенде небәрі 25 
жаста екен. Отызға да жетпеген жас 
жігіттің министрліктегі алғашқы 
қызметі Консулдық құқықтық 
сұрақтар бөлімінен басталады. 
Осылайша ағаның дипломатиядағы 
еңбек жолының алғашқы әліпбиі 
қазіргі өлшеммен салыстырғанда 
өте шағын құрамда болған Қазақ 
КСР-ының Сыртқы істер министр-
лігінен бастау алған еді. Жас жі-
гіттің іскерлігін көріп, тани білген 
Қазақ КСР-ы Министрлер Кеңесі 
Төрағасының орынбасары, Сыртқы 
істер министрі Балжан Бөлтірікова 
көпке ұзамай мұны өзіне көмекші 
етіп тағайындайды. Бұл жұмыста 
да абырой биігінен көрініп, бала 
күнінен өзіне жақсы қасиет болып 
қалыптасқан берілген тапсырманы 
дер кезінде, асқан ұқыптылықпен 
тиянақты етіп орындайтындығымен 
ерекше көзге түсе біледі. Оның бұл 
қасиеті және сол кезде диплома-
тия жұмысының қыры мен сыры-
на жете көңіл бөлуі араға бірнеше 
жылдар салып, өткен ғасырдың 
тоқсаныншы жылдарының басында 
Тәуелсіз Қазақстанның дипломати-
ясына қайта оралғанда көп көмегін 
тигізгені сөзсіз.

Өткен ғасыр демекші, сол өт-
кен ғасырдың жетпісінші жыл-

дарының орта шеніне таман аға 
отбасы жағдайларына орай туған 
топыраққа келіп, еңбек етуіне тура 
келді. Қай жерде жүрсе де өзінің 
іскерлігімен, жаңашылдығымен 
ерекшеленіп жүретін ол қандай 
қызметті қолға алсын шырқ үйіріп 
жіберетін. Әлі есімде, 1977 жылы 
әскер қатарынан оралып, аудандық 
газетке жұмысқа тұрғанмын. Газет 
редакторының алғашқы тапсыр-
масымен аудан орталығындағы 
Бақанас орта мектебінен материал 
дайынап келу керек болды. Мектеп 
директоры «Пәленшеев» деп ай-
тып жібергенімен, өзін көрмегем, 
танымаймын да. Мектепке кіріп 
келгеннен бір жылылық байқалған. 
Мектеп директоры да баласынбай 
алдымнан шығып, қарсы алғаны да 
көңілге ұялаған күдікті тас-талқан 
етіп жіберген. Өзін мектеп директо-
ры Советқали Қартбаев деп таныс-
тырған. Кабинетіне бастап жүрді. 
Сол кездегі бастықтардың ұғымына 
керағар дүние алдымызға шәй ал-
дырды. Асықпай шәй іше отырып, 
әңгіме-дүкен құрдық. Менің бірден 
көзіме түскені Алматыны қайдам, 
аудан мектептеріне әлі келіп үлгер-
меген бір орталықтан басқарыла-
тын байланыс жүйесінің мінсіз қыз-
мет етіп тұрғаны болды. Жаңашыл 
директордың толағай толымды 
істерін көріп, сол кезде өзімді басқа 
дүниеде жүргендей сезінгенімді 
несін жасырайын. Сол жолы ди-
ректордың әңгімешілдігіне де тәнті 
болып кеткенмін. Сөйтіп Советқали 
ағамен алғаш таныстығымыз осы-
лай басталған еді.

Әңгімешіл демекші, аға-ауызекі 
әңгімеге де өте шебер адам. Бір көр-
ген кісіге томаға-тұйық болуы да 
мүмкін. Ал, жандүниесіне тереңірек 
бойлап, шынайы әңгімеге тарта 
білсеңіз, сонау тарихтан бастап, 
кез-келген тақырыпта әңгіменің 
майын тамыза айта біледі. Оны мен 
ағаның «Тұлғаларға тұғыр болған 
Қараойым» атты өмірбаяндық кіта-
бының жарық көруіне көмектескен 
уақытта әбден көзім жетті. Ағамен 
мен елде жүргенде де, кейін Алма-
тыға келгеннен соң да жақынырақ 
араласа қоймаған едім. Тек кездес-
кен жерде аманымыз түзу. Біріміз 
аға, біріміз іні болып, қол беріп 
амандасып қана жүре беретінбіз. 
Мен соған қарап аға саяқ жүрген-
ді, томаға-тұйықтықты ұнататын 
жан ба деп ойлайтынмын. Сөйтсем, 
оның бәрі бекер екен. Соңғы екі-үш 
жыл көлемінде ағаның туған елі-
не, жеріне, бауырларына, достары 
мен қызметтес болған әріптестері-
не деген көзқарасының тым ерек-
ше ыстық екендігіне көзім жетті. 
Әсіресе әкесінің туған інісі Әскер 
ағасының балаларын ерекше қа-
дыр тұтып, сыйлайтыны, қолынан 
келген көмегін аямайтынының сан 
куәсі болдық.

Аға аудандағы артта қалған бі-
раз мектептерге басшылық жасап, 
кері тартқанды бері тартып, кешегі 
көш соңында қалған мектептерді 
аудандағы маңдайалды мектеп-
тердің қатарына қосқанын көзіміз 
көрді. Сол еңбегіне сай қызмет 
дәрежесі өсіп, аудандық оқу бөлімін 
басқарған кезде де аудан мектеп-
теріндегі білім сапасын көтеріп, 
жағдайларын жасай білді. Туған 
ауданында шынайы қызмет етіп, 
елінің алғысына бөленді.

Көбесі сөгіле бастаған алып им-
перия Кеңес Одағы құлағаннан соң 
1991 жылы еліміз, қазақ халқы көп-
тен күткен Тәуелсіздігіне қол жет-
кізді. Осы кезде дүниежүзі әлі жетік 
біле бермейтін жас мемлекетімізді 
басқа сырт елдерге таныту ең басты 
міндеттердің бірі болды. Сыртқы 
саясатты жүзеге асыратын негізгі 
тұлға дипломаттар болғандықтан 
бұл кезеңде Республика кәсіби ди-
пломатиясын жасақтау мәселесі өт-
кір қойылды. Сыртқы саясат ведом-
ствосын халықаралық қатынастар 
саласының мамандарымен жедел 

түрде қамтамасыз ету, елшілерді 
іріктеу қажеттігі туындады. Енді 
солардың басын құрау керек. Дүни-
енің түкпір- түкпірінде шетелдік ди-
пломатиялық миссияларда жүрген 
қазақ азаматтарын ел басшылығы 
елге қызмет етуге шақыра бастайды. 
Дәл осы кезеңде Советқали Қамау-
байұлына да Сыртқы істер мини-
стрлігінің кадр бөлімінен шақырту 
келеді. Дәлірек айтсақ, 1992 жылы 
министрліктің кадр бөлімінен кон-
курстық негізде қызметке шақыр-
ту қағазы жіберіледі. Сөйтіп он 
екі адамның арасынан конкурстық 
талаптан озып шыққан ағамыздың 
министрліктегі қызметі Консулдық 
басқарманың Азия елдері бойын-
ша бөлімінің меңгерушісі болып 
басталады. Ол кез шет елді енді-ен-
ді танып біліп жатқан кез. Көбіне 
виза ашқызушылар келеді. Басқа 
қауырт жұмыстар да көп. Кейде де-
малыссыз, уақытпен санаспай таң 
ертеңнен түннің бір уағына дейін 
жұмыс істейтін кездері де болатын. 
Бүгінде сол кездерді еске алса жас-
тықтың жігерлі бір кезеңдері екен 
ғой,- деп ризашылықпен күліп қо-
ятыны бар. Консулдық басқармада 
жүрген мұны кейінірек Үндістанға 
консул етіп тағайындайды. Кинодан 
болмаса Үндістанды ешқашан көр-
меген оның енді Үндістанды, оның 
халқын, салт-дәстүрімен жақында-
суына мүмкіндік туады. Осы Үн-
дістанда консул болып жүрген кезін-
де Қасымжомарт Кемелұлы Тоқаев 
Елбасының Жарлығымен Қазақстан 
Республикасының Сыртқы істер 
министрі болып тағайындалады. 
Жаңа министр Советқалиды қайта-
дан елге шақырып, министрліктегі 
ең жауапты да маңызды басқар-
ма- кадр басқармасының бастығы 
етіп тағайындайды. Министрліктің 
басқа басқармаларына қарағанда 
кадр жөніндегі басқармасының жұ-
мысы өте күрделі екендігі белгілі. 
Осындай жауапты қызметті сеніп 
тапсырғаннан соң жаңа министрдің 
сенім үддесінен шығу үшін аянбай 
еңбек ете білді. Және де сол сенім 
үддесінен шыға білді. Шыға біл-
гені сол емес пе, Шығыс Европа 
мемлекеттерінен де Қазақстан ел-
шіліктерін ашу туралы күн тәртібі-
не мәселе қойылып, елшіліктер 
біртіндеп ашыла бастағанда, 1997 
жылы ашылған Чехия елшілігіне 
елші етіп жібереді. Чехия-Шығыс 
Европадағы тарихы бай, байырғы 
мемлекеттердің бірі. Европаның 
осы байырғы мемлекетімен Тәуел-
сіз жас мемлекетіміздің арасындағы 
қарым-қатынасты нығайту жолын-
да қаншама еңбек етіп, қаншама тер 
төгілді.

Чехиядағы миссиясы 2002 
жылы аяқталған соң, сол жылдың 
аяғында Монғолия мемлекетіне 
елші болып тағайындалады. Монғол 
мемлекеті кезінде КСРО-ның он ал-
тыншы республикасы деп қалжың 
ретінде айтылса да, расында да 
КСРО-ның бір республикасы іспет-
ті еді ғой. Монғолия да-Қазақстан 
секілді тоқсаныншы жылдардың 
басындағы елдегі үлкен өзгерістер-
ден соң өз жолымен дами бастаған 
мемлекеттердің бірі. Оның үсті-
не мұнда қазақтардың көп шоғы-
рланған диаспорасы орналасқан 
Баян Өлгей аймағы бар. Еліміз азат-
тық алғаннан кейін үдере көшкен 
елдің біразы Атажұрт Қазақстанға 
келгенімен әлі де көпшілігі сол өз-
дері өмір сүріп жатқан өлкеден еш 
жаққа қозғалмай отырған. Елшілік-
тің бір жұмысы осы диаспораның 
да жағдайын бақылауда ұстап отыру 
болатын. Елшілікте жүріп, сол жер-
дегі қазақтардың жағдайын мем-
лекет тарапынан дұрыс көмектер 
көрсетілуін өз дәрежесінде шешіп 
беруге көп көмектескенін тілге тиек 
ете кеткен жөн болар. Бұлда бол-
са Советқали ағамыздың ұлтжан-
дылығының бір қыры болса керек.

Советқали аға Құдай қосқан 
қосағы Зәуре жеңгеміз екеуі бақы-

тын баладан тапқан ата-ана деп 
білеміз. Үлкен ұлдары Бекет Со-
ветқалиұлы-есімі елге белгілі әр-
леуші-дизайнер. Қазір Алматы қа-
ласындағы жаңадан бой көтеретін 
ғимараттардың әрлеу, өңдеуін жасап 
беретін үлкен компанияны басқара-
ды. Бекеттің үлкен қызы Гүлмариям 
Ватикан университетінің халықара-
лық- құқық факультетін бітірген. 
Ағамыз бен жеңгеміз «Немереміз 
Ватикан университетін бітірген 
азын-аулақ мұсылман қыздарының 
бірі» деп орынды мақтан тұтып 
отырады. Ал, кішісі Райхан Рим 
қаласындағы Мәдениет институ-
тының дизайн факультетін бітіріп, 
әкесінің жолын қуған мамандық 
иесі болды. Кіші ұлдары Болаттың 
мамандығы-стомотолог- дәрігер. 
Бүгінде жеке кәсіпкер. Болаттың 
үлкен ұлы Дулат-Алматы қаласын-
дағы үлкен бір Консалтингілік ком-
паниясының білдей бір қызметкері. 
Кішкентай немерелері Ләззат-оқу 
озаты. Немеренің тәттісі де-сол.

Екінші сыныпты Төтенше және 
өкілетті Уәкілі, Қазақстанның Ди-
пломатиясына еңбегі сіңген қайрат-
кері, Қазақстан Республикасының 
сыртқы саясатына қосқан үлесі 
үшін «Еңбек ардагері» төс бел-
гісінің иегері, Балқаш ауданының 
Құрметті азаматы Советқали Қамау-
байұлының тумысынан қарапайым-
дылығы оның сүйекке сіңген қаси-
еті деп білеміз. Неге десеңіз ағамыз 
өзі туралы мақтап, мадақтағанды, 
жаһанға жар салып, жариялаған-
ды әсте онша жақтыра бермейді. 
Өзінен гөрі өз замандастары, ауыл-
дастары мен жастайынан бірге өсіп, 
бірге келе жатқан ағасы Слемхан 
Ибраимұлы туралы немесе, құр-
дасы, жуырда ғана сексеннің сең-
гіріне шыққан Өмірзақ Сәрсенұлы 
туралы, өзімен өкшебасар жолдасы 
Аманкелді Жақанұлы, іні досы Қы-
дыр Қасымбекұлы Тәжібаев төңіре-
гінде әңгіме қозғағанды ұнатады. 

Жуырда абыз аға мерейтойына 
орай Тәуелсіз Қазақ елінің диплома-
тиясын қалыптастырудағы сіңірген 
еңбегі мен алар орны айрықша жан, 
Қазақстан Республикасының Пре-
зиденті Қасымжомарт Кемелұлы 
Тоқаевтың арнайы қабылдауында 
болып, қолынан бағалы сыйлық 
алып келгенін ағаның өзінен емес 
өзге жақын бір жандардан естідік. 
Ел Президентінің қолынан екінің 
бірі бағалы сыйлық алып жатқан 
жоқ қой. Бұл кісінің дипломати-
ядағы көп жылғы жемісті еңбе-
гінің жемісі болар. Ағаның осы бір 
жағымды жаңалықты жария етпеуі 
өзіне тән қарапайымдылық қасиеті-
нен болар.

Сөз басында айтып өткеніміз-
дей, ауданымыздан шыққан тұңғыш 
дипломатымыз Советқали ағамыз 
сексенінде де жиырма бестегі жас 
жігіттей сымдай тартылып, иілмей, 
бүгілмей, сол баяғы тіп-тік қалпын-
да келеді. 

Есіктің алдында жайқалып 
тұрған емен ағашы жуан, жапы-
рағы қанша қалың болса да, қатты 
жел кезінде тамырымен бірге қо-
парылып қалады екен. Ал, қайың 
ағашы керісінше нәзік болса да, сәл 
майысып, жел басылған соң бойын 
қайта тіктеп алатын көрінеді. Біздің 
Советқали ағамыз да тура сол қай-
ың ағашындай өмірде кездескен 
қиындықтарға жасымай, бағы жан-
са тасымай, адал жар, ардақты әке, 
аяулы ата, айнымас дос атанып оты-
руының өзі біз үшін-үлкен өнеге, 
айта жүректі азамат, феномен.

Сағидолла СИҚЫМБАЙҰЛЫ,
Әлем Халықтары жазушылар 

одағының, Қазақстан 
Журналистер одағының 

мүшесі, Қазақстанның 
Құрметті журналисі, Қазақстан 

Журналистер одағының, 
Әлем Халықтары жазушылар 
одағының, Баубек Бұлқышев 

атындағы сыйлықтардың иегері.
Алматы қаласы.

АУДАННАН ШЫҚҚАН ТҰҢҒЫШ ДИПЛОМАТ
НЕМЕСЕ ҚАЗАҚСТАННЫҢ ДИПЛОМАТИЯҒА ЕҢБЕГІ 
СІҢГЕН ҚАЙРАТКЕРІ СОВЕТҚАЛИ ҚАМАУБАЙҰЛЫ 

ҚАРТБАЕВТЫҢ ФЕНОМЕНІ
Қасиет қонып, бақ дарыған Балқаш өңірінен, киелі Балқаш 

топырағынан небір саңлақтар шықпады десеңізші... Бұл өлкеден 
сөз бастаған шешендер, қол бастаған көсемдермен қатар, көмейіне 
ән ұялаған әншілер, ақын-жыраулар, дүниенің тылсымын ашқан 
небір ғалымдар, мемлекет және қоғам қайраткерлерінің көптеп 
шыққанына тарих куә. Бірақ солардың қатарында еліміздің сырт-
қы байланысында қызмет атқарып, «Елдестірмек елшіден» демек-
ші, бірнеше мемлекеттерде елші болып еліне қызмет жасаған, ауда-
нымыздан шыққан тұңғыш дипломат, бүгінде сексеннің сеңгіріне 
шаршамай, шалдықпай көтеріліп отырған аяулы ағамыз, мақтан 
етер жерлесіміз Советқали Қамаубайұлы Қартбаевтың есімі ерек-
ше аталатыны сөзсіз. 

Қазақы ортада кең қолданыста болса 
да бояуы кетпеген бұл сөз тіркесін сонау 
бір кездері №28 мектептің ашылуына 
үлесін қосқан және алғашқы жылдары 
қызмет істеген, еңбекпен шыңдалған ұс-
таздарға арнаса жарасатын секілді. Се-
бебін арыдан іздейік ...

1988-1989 оқу жылында №17 орыс 
мектебінің бір бұрышында үлкен жү-
гірістің нәтижесінде бір қазақ сыныбы 
ашылды. Келесі жылы екі, кейін үш, 
осылай жылдан-жылға көбейген ба-
лаларды бір бұрышта оқыту мүмкін 
болмады. Тәуелсіздігіміздің алғашқы 
жылдары бірінші қабылданған бала-
лар 6 сыныпқа көшкен кезде, нақтырақ 
айтсақ, 1993-1994 оқу жылында Борал-
дай қант зауытында жұмыс істейтін ата 
аналарыдың өтінішімен №28 тұңғыш 
қазақ орталау мектебі ашылды. Көптен 
күткен арман орындалды. Бірақ, орыс 
тілді болып қалыптасып кеткен орта-
да қазақ мектебін ашу оңайға түспеді. 
Дегенмен, Боралдай кентінің игі жақ-
сылары жиналып, жас ұрпақтың тәр-
биелілігі мен білімділігін ұштайтын 
орта- мектеп екеніне мән беріп, жаңа 
білім ордасын ашуды ұйғарды. Жақсы 
іске қант зауытының директоры Әбді-
бек Дүйсеков, автобаза басшысы Мэлс 
Қазыбаев, «Қазмрамор» зауытының 
директоры Сәбден Оспанов, кірпіш 
зауытының директоры Қажымұқан 
Масимов, ауылдық кеңестің төрағасы 
Мұратбек Қалдыбаев, №17 мектептің 
директоры Раиса Исаева және аудан-
дық білім бөлімінің басшысы Ғазиза 
Қонысбаевалар мұрындық болды. Ал 
су жаңа мектептің басшылығы қызметі-
не жүрегі бала деп соққан, жан - жақты 

кәсіби маман иесі Сағира Бекдайрова 
тағайындалды. 

Үкілі үмітпен ашылған мектепте 
Күлтай Рахимова, Алтынай Камалова, 
Майра Әбдірахманова, Индира Айтмұ-
ханбетова, Жанаркүл Отыншиева, Рау-
шан Қалқанова, тағы басқа ұстаздардың 
әрқайсысы үлкен жауапкершілікті арқа-
лағанын жан-жүрегімен сезініп, оны 
абыроймен ақтап шығуға бар күштерін 
салды. Міне, осылай Боралдайдың қазақ 
балалары армандары орындалып, алтын 
ұяларында өз ана тілінде білім алды. 

Дегенмен, талай шәкірттің жұлды-
зын жаққан білім ордасы арада он бес 
жыл өткенде, яғни, 2008 жылы желтоқ-
санда «100 мектеп пен 100 аурухана» 

бағдарламасы бойынша салынған №39 
гимназияның ашылуына байланысты 
көшірілді. Ұстаздарының дені қазір-
гі таңда Іле ауданындағы беделді білім 
ошақтарының бірі №39 гимназияда ең-
бектерін жалғастыруда. 

Жақында ғана кезінде Боралдай 
кентінің тарихындағы тұңғыш қазақ мек-
тебі деген статусқа ие болған №28 мек-
тепте қызмет атқарған Алтынай Камало-
ва, Әлия Мұхаманова, Райгүл Омарова 
сынды ұстаздардың ұйымдастыруымен 
жан-жақтан жиналып, білім ордасының 
ашылғанына 30 жыл толғандығын атап 
өтті. Кеш жақсы тілек пен ыстық ықы-
ласқа, әдемі әзіл мен әуезді әнге толы 
болды. Жалындаған жастығы мен күш 
жігерін жақсы бастаманы қолдап, жүзе-
ге асыруда жұмсаған, бүгінде орта жа-
сты алқымдаған әріптестерімнің айта-
ры, қызмет барысында басынан кешкен 
қызықты да қиын оқиғалары, жарқын да 
жағымды сәттері кеш бойы таусылмады. 
Жиналғандардың дені - елім деп жүрегі 
елжіреген, үйреткені мен үйретері мол 
кәсіби маман болған ардақты зейнеткер 
ұстаздарға алғыстарын жаудырды, солар-
дың ішінде Сағира Бекенқызы мен Күл-
тай Омарқызының шоқтығы биік болды. 
Себебі, шәкірттерін шыңға шығаруда 
қажымас қайрат пен асқан мейірімділік-
тің, табанды талап пен терең білімнің 
жұлдызды жандыратынын ұқтырған 
ұлағаттылардың басы осы тұлғалардан 
бастау алған еді... Біз де өз тарапымыз-
дан қазақтың қара баласының өз тілінде 
сауаттануына мүмкіндік жасаған, білім 
беруде баланың бағбаны болған және 
бізді де сондай жарқын жолға бағыттаған 
мәртебелі аға ұстаздарға шексіз алғысы-
мызды айттық.

Гүлсара ЖОЛМАҒАНБЕТОВА,
педагог.

Боралдай кенті.

Қазақта «жұлдызы жанды» деген жағымды сөз тіркесі бар. Аста-
рына үңілсек, жолы болған, биік белеске шыққан, үлкен нәтижені 
бағындырған тұлғаға немесе ұйымға бағытталады. 

ЖҰЛДЫЗЫ ЖАНҒАН МЕКТЕП

Учредителем его является Союз писателей 
Казахстана. По случаю праздничной даты в ак-
товом зале Дома союза писателей на Абылай 
хана прошло торжественное мероприятие.

Его открыл главный редактор журнала 
Фархат Тамендаров, после небольшого всту-
пления, предоставивший слово советнику пре-
зидента РК М.Н.Отарбаеву.

Малик Нуржанович зачитал от имени Ка-
сым-Жомарта Кемелевича приветственное 
слово в адрес известного, с богатой историей 
журнала, имеющего вес не только в республи-
ке, но и во всей Центральной Азии, по всему 
союзу и в Москве, где публиковались истори-
ческие личности, писатели, поэты. Старейшим 
работникам и авторам «Простора» вручили 
почетные грамоты за подписью главы госу-
дарства. С видео обращением к коллективу 
обратился корифей словесности Олжас Сулей-
менов, пожелавший обществу вернуть утерян-
ную любовь к книгочтению и высокую планку 
образованности, духовности.

Далее были выступления первого за-
местителя председателя правления Союза 
писателей РК, кавалера Ордена «Курмет» 
Нуржана Куантаева, президента Казахского 
ПЕН-клуба Бигельды Габдуллина, главного 
редактора журнала «Жулдуз» Турусбека Са-
укетаева, Президента Евразийского фонда 
культуры Ерулана Канапьянова, заведующей 
отделом Института литературы и искусства 
имени М.Ауэзова РК Светланы Ананьевой, 

главного редактора газеты «Дружные ребята» 
Альмжана Акбарова, руководителя театра им. 
М.Лермонтова Юрия Якушева, народного ар-
тиста РК Михаила Токарева и других. Выхо-
дили на сцену также член Союза писателей, 
поэт, журналист Рена Жуманова, поэт Сагин 
Герей, а Альмжан Акбаров даже спел песню. 
(Извиняемся, если кого-то забыли упомянуть).
Тепло встретили зрители концертные номера 
ансамбля домбристов «Дала сазы», лауреата 
международного конкурса Романсиада Лидии 
Колесниковой. Не осталось в стороне от по-
здравлений и сообщество художников Алматы 
«Яблоневая палитра», Академия художеств РК 
в лице с известной Нелли Бубе, вручившие ме-
даль и адресную папку юбиляру за эстетиче-
ское и нравственное просвещение населения. 
В каждом номере «Простора» публикуются 

выставки мастеров кисти, статьи искусствове-
дов.

Журнал «Простор» начинался с литератур-
ного сборника «Казахстан», в котором впервые 
читателям были представлены на русском язы-
ке произведения будущих классиков казахской 
литературы Ильяса Жансугурова, Сакена Сей-
фуллина, Сабита Муканова, Беимбета Майли-
на, Таира Жарокова и других. В разные годы 
журнал возглавляли Павел Кузнецов, Дмитрий 
Снегин, Иван Шухов, Геннадий Толмачев, Вя-
чеслав Китенко и Ростислав Петров.

Журнал «Простор» - это и целая плеяда 
талантливых прозаиков и поэтов, критиков 
и литературоведов, многие из которых стали 
классиками отечественной, да и не только от-
ечественной литературы. Достаточно назвать 
такие имена, как Юрий Домбровский, Иван 
Щеголихин, Морис Симашко, Юрий Герт, Га-
лина Черноголовина, Валерий Антонов, Павел 
Косенко, Николай Ровенский, Руфь Тамарина, 
Владлен Берденников, Надежда Чернова и 
другие. Не только главные произведения рус-
ских писателей Казахстана, но всех ведущих 
казахских писателей были опубликованы в 
журнале, а так же пишущих на русском язы-
ке Олжаса Сулейменова, Ануара Алимжанова, 
Сатимжана Санбаева, Роллана Сейсенбаева. 
Традицию публикаций лучших произведений 
русской, казахской и многонациональной ка-
захстанской литературы журнал пронес сквозь 
годы. И в независимом Казахстане, в новом 

веке, когда в журнал пришли Валерий Ми-
хайлов, Любовь Шашкова, Кайрат Бакберге-
нов, Ольга Шиленко, Сагин-Герей Байменов, 
Орынбай Жанайдаров.

«Простор» оставался мерилом таланта и 
художественного вкуса, преумножая творче-
ские поиски, радуя своих читателей интерес-
ными произведениями вопреки всем труд-
ностям становления молодого независимого 
государства.

От души поздравляем коллектив редакции 
журнала с серьезной датой и хотим озвучить 
новый, вдохновляющий девиз редакции: «К 
столетию, «Простор», скачи во весь опор!».

На мероприятии присутствовал корре-
спондент «Алатау Ардагерi»

Рамазан ЕЛЕШЕВ, 
Алматы-Отеген батыр.

Өмір жүгін көтергендер

ӨМІРДЕГІ 
ҰСТАНЫМЫ БІР 

БӨЛЕК
Әнде айтылғандай, өмір жүгін көтерген, бо-

рышын да өтеген, қайратты, еңбегін елі елеген 
азаматтар біздің ауданда жеткілікті. Солардың бірі 
– жақында жетпістің кемеліне мінейін деп отырған 
Есуянов Әбіләкім Қозбағарұлы.

Әбіләкім ағаның балалық бал дәурені ақындар мен батыр-
лар мекені саналатын Қарасаздан басталады. Жалпы білімді 
Алматы қаласындағы С.М. Киров атындағы № 12 қазақ орта 
мектебінде алған. Өз сөзінде сол мектептегі білімді ұстаздар-
ды есіне алды. Одаққа әйгілі болған, ұстаздардың ұстазы Ра-
фиха Нұртазинадан білім алғанын мақтанышпен айтып берді. 
Мектепте оқып жүрген кездерден химияны ерекше жақсы 
көріпті. Жан жары Гүлбаршын математиканы өте жақсы біл-
ген екен. 1979 жылы жоғарғы оқу орнын бітірген соң Ұйғыр 
ауданына келіп, кез келген салада өз іскерлігін көрсетті. Та-
лай марапаттар мен алғыстарға ие болды.Бүкіл аудан жұрт-
шылығы Қозбағарұлын жақсы көреді, қадір тұтады. 2019-2023 
жылдары Ұйғыр аудандық Ардагерлер кеңесінің төрағасы бо-
лып қызмет істеді. Зейнеткерлікке шыққаннан кейін де елге, 
жұртқа өз іскерлігін көрсетті. Сегіз мыңнан аса ардагерлерді 
бір ананың баласындай көріп, қамқорлығын аяған жоқ. Өт-
кізілген іс –шаралардың үнемі жоғары деңгейде өтуіне атса-
лысты. Қаншама дүниелер өткіздік. Кез келген жерде жауап-
кершілік деген ұлы қасиетті жоғары қоя білді, өзгеден де соны 
талап етті. Істес, қызметтес болған адамдардың бәрі Әбекеңнің 
қарапайымдылығын естеріне алады. Қазірде сол қалпында, үл-

кенге құрмет, кішіге ізет көрсете алады. Жан жары Гүлбаршын 
екеуі-он алты немеренің сүйікті атасы мен әжесі. Жалғыз ұлы 
мен қыздары-әкеге қарап бой түзеген азаматтар. Бір-бір тіз-
гінді ұстап отыр. Әбекең берген әкелік қамқорлық, тәрбие өз 
жемісін беруде.

Жақында Әбіләкім Қозбағарұлы 70 деген жастың кемесіне 
мінеді. 4 қаңтар күні-үлкен қуаныш. Осы орайда құттықтағым 
келіп отыр. Мына өлең жолдары сізге арналады:

Құтты болсын 70 деген жасыңыз,
Жаманшылық көрмесе екен басыңыз.
Бала-шаға ортасында аман боп,
Алла берген жастан ары асыңыз!

Сіздің жүріп өткен жолыңыз-болашаққа үлгі, өнеге. Ба-
ла-шаға сізден үлгі алсын! Бірінші байлық-денсаулық. Сізге 
зор денсаулық қажымас қайрат тілеймін, аман болыңыз.

Рая САРТОЛОВА,
Ұйғыр ауданы 

ардагер әжелер кеңесі төрайымы.

Аға ұрпақ туралы аздаған сыр

Қазаққа тән тектіліктің, 
бекзаттық пен мәрттіктің, 
көсемдік пен шешендіктің, 
жарқын үлгісі бола білген 
азаматтар аз емес. Қай салада 
еңбек етсе де ерекше іскер-
лігімен танылып, қарапай-
ым мінезімен қалың жұртқа 
қадірлі болған Әскербек аға-
мыз да сексеннің сеңгіріне 
аяқ басыпты. Адам баласы-
ның ұзақ өміріндегі бел-беле-
стердің бәрі де елеулі саналса 
керек. Сөйтсе-дағы кемел 
жасы сексеннің орны мүлдем 
ерекше екені баршаға мәлім.

Абаев Әскербек Көкеұлы 1943 
жылдың 27 желтоқсанында Алматы 
облысы, Жамбыл ауданының, Деге-
рес ауылында дүниеге келген. 1959 
жылы Дегерес орта мектебінің 9 сы-
ныбын бітіргеннен кейін алғашқы 
еңбек жолын шаруашылықта шопан 
болып бастайды.

Жастайынан зерек өскен жет-
кіншек 1961-1962 жылдары Қарға-
лы шұға комбинатына жұмысқа 
кіріп, осындағы жұмысшы жастар 
кешкі мектебінде білімін жалғасты-
рып, орта білімі туралы кәмелет-
тік аттестатын алады. Бұдан кейін 
1962-1965 жылдары Совет Армия-
сы қатарында азаматтық борышын 
өтейді. 

Өзінің Отан алдындағы бо-
рышын ойдағыдай өткеріп кел-
геннен кейін, 1965-1969 жылдары 
ҚазМҰУ-дің тарих факультетін тә-
мамдайды. Еңбек жолын 1969-1972 

жылдар аралығында мұғалім 
мамандығымен жалғастырып, 
№6 кәсіптік-техникалық учи-
лищесінде кәсіподақ коми-
тетінің жауапты қызметтерін 
атқарады. 

1972-1974 жылдары сол 
кездері жаңадан құрылған 
Күрті ауданында қызмет атқа-
рады. Бұдан кейін, 1974-1976 
жылдары Алматы жоғары пар-
тия мектебін бітіреді. 

Әскербек Көкеұлы Жам-
был ауданындағы ең ірі шару-
ашылықтардың бірі саналған 
«Қастек» асыл тұқымды қой 
зауытында 1976-1982 жылдары 
партия комитетінің хатшысы, 
одан кейін, 1982-1985 жылда-
ры мемлекеттік мұрағат ме-
кемесінде бөлім меңгерушісі, 
аудандық атқару комитетінің қы-
зметкері, 1985-1991 жылдары 
Жамбыл селолық Кеңесі атқару 
комитетінің төрағасы қызметтерін 
ойдағыдай атқарған. 

Өзінің іскерлік және ұйымда-
стырушылық қабілетімен танылған 
Әскербек Көкеұлы 1991 жылдан 
қазіргі уақытқа дейін аудандық 
агроөнеркәсіп кешені қызметкер-
лері кәсіподақ комитетінің төраға-
сы қызметін абыроймен атқарып 
келеді. Сонымен қатар, ол ауданда 
құрылған «Отан» партиясының 
алғашқы атқарушы директоры, Қа-
расай батыр қоғамдық қорының ди-
ректоры қызметін қосымша атқара 
жүріп, ауданның қоғамдық-саяси 
өміріне белсене араласты.

Әскербек Көкеұлы ел мен 
жердің, ауыл адамдарының тағды-
рына жанашыр, бабалар дәстүрі-
не адал, нағыз ұлтжанды азамат 
екенін әр қырынан дәлелдеп келеді. 
Атап айтқанда, «Қарасай батырдың 
400 жылдығы» қарсаңында қоғам-
дық қор құрып, басшылық етті. 
Жамбыл ауданының орталығында 
«Саурық-Сұраншы» және «Жам-
был Жабаев» ескерткіштерінің 
тұрғызылуына бір адамдай еңбегін 
сіңіріп, өз үлесін қоса білді.

Өз кезегінде Жамбыл аудандық 
мәслихатының бес мәрте депута-
ты, «Жамбыл ауданының Құрмет-
ті азаматы», «Алматы облысының 
Құрметті азаматы» атақтарына ие 
болды. Сонымен қатар, «Құрмет», 

«ІІ дәрежелі Еңбек Даңқы» 
ордендерінің иегері және «Қа-
зақстан Республикасы Тәуел-
сіздігіне 10 жыл», «Қазақстан 
Республикасы Тәуелсіздігіне 
20 жыл», «Қазақстан Республи-
касы Тәуелсіздігіне 30 жыл», 
«Қазақстан Конституциясына 
10 жыл», «Қазақстан Конститу-
циясына 20 жыл», «Қазақстан 
Конституциясына 25 жыл» 
«Қазақстан Республикасы мас-
лихатына 20 жыл», «Қазақстан 
Республикасы маслихатына 30 
жыл» мерекелік медальдарымен 
марапатталып, «Белсенді қы-
зметі үшін» төсбелгісімен на-
градталғаны-оның талай жылғы 
еңбегіне берілген баға. 

Жұбайы Жабаева Нұршагүл 
Оңғарбайқызы-ҚазМҰУ-дің 

тарих факультетінің түлегі. Қы-
рық жылдан астам ауданның білім 
саласының дамуына үлес қосып, 
мыңдаған шәкірттерді тәрбиелеген 
ұлағатты ұстаз. Қажырлы еңбегінің 
арқасында «Қазақстан Республика-
сы Білім саласының үздігі» және 
«Ы.Алтынсарин» атындағы төсбел-
гілермен марапатталған. 

Өнегелі отбасы Ғалия, Әсем-Да-
рия, Дәурен атты ұл, қыздарды 
тәрбиелеп өсірді. «Әке көрген-оқ 
жонар, ана көрген-тон пішер» деп, 
дана халқымыз айтпақшы, текті әу-
леттен тараған перзенттері де өмір-
ден өз жолдарын адаспай тауып, 
қоғамның әр саласында қызмет 
етуде. 

Үлкен қызы Ғалия Әскербекқы-

зы Герцен атындағы Ресей мемле-
кеттік педагогикалық универси-
тетінің (Санкт-Петербург қаласы ) 
дефектология факультетін бітірген. 
Қазіргі таңда Алматы қаласындағы 
Абай атындағы ҚазҰПУ педагоги-
ка және психология институтының 
директоры қызметін атқарады. Пе-
дагогика ғылымының кандидаты, 
педагогика доценті. Күйеу баласы 
Бауыржан көп жылдар бойы Ішкі 
істер министрлігі саласында еңбек 
етіп, полиция майоры шенімен зей-
неткерлікке шыққан. Бүгінгі күнде 
Алматы қаласының дене шынықты-
ру колледжінде спорт саласының 
дамуына үлес қосып, шәкірт тәр-
биелеуде. Бір ұл мен бір қызды тәр-
биелеп отырған отбасы. Әскербек 
Көкеұлы Ғалия атты қызынан екі 
шөбере сүйіп отыр.

Екінші қызы Әсем-Дария 
Әскербекқызы ҚазМҰУ-дің фи-
лософия факультетін және аспи-
рантурасын бітірген. Қазіргі таңда 
Астана қаласындағы Қазақ-Түрік 
Академиясында қызмет жасайды. 
Күйеу баласы Әнуар Астана қала-
сындағы «Мұрағат басқармасы» 
ММ-сі директорының орынбасары 
лауазымын атқаруда. Отбасы бір 
ұл тәрбиелеуде. Немересі-Алматы 
қаласының ҚБТУ университетінің 
студенті.

 Ұлы Дәурен Әскербекұлы 
ҚазМҰУ-дің халықаралық қаты-
настар факультетін бітірген. Қоғам 
қайраткері, дипломат. Қазақстан-
ның Ресейдегі елшісі. Келіні Ай-
нұр Рашидқызы, қазіргі таңда жеке 
кәсіпкерлікпен айналысады. От-
басында Адель, Нұрдәулет, Дана, 
Арлан атты ұл мен қыздары тәрби-
еленіп келеді. Адель мен Нұрдәулет 

немерелері Америка Құрама Шта-
тындағы университетте білім алуда. 
Дана мен Арлан-мектеп оқушы-
лары. Әскербек аға мен Нұршагүл 
жеңгей-дүниеге үш перзент әкеліп, 
7 немере, 2 шөбере сүйген, еліміз-
дегі үлгілі отбасылардың бірі. Ұр-
пағы жалғасқан әке мен шеше үшін, 
ата мен әже үшін адами бақыттың 
бағасы мүмкін осы да шығар.

«Қарттары бар ел – қазынасы 
бар ел» деген сөз бар халқымызда. 
Осынау жылдар ішінде өмірдің 
талай белестерінен табысты өтіп, 
бүгінде өркен жайған алып бәйте-
ректей үлкен бір әулеттің ақылшы 
тірегі, арқа сүйері болып отыр. Да-
налықтың даңғылына бойлап, ұлт-
тың арын, ұрпақтың қамын ойлаған, 
өмір жолы өнегеге толы осы жаны 
ізгі азаматты қоршаған ортасы әр-
дайым мақтан тұтады. Осы таңда 
адам өмір жолының асқар биігіне 
шығып отырған аға ұрпақ өкілін 
көпшілік қайраткер, ғұмырын ел 
болашағына арнаған зиялы азамат 
ретінде таниды.

Қуаныштысы, мерейтойын от-
басының, бала-шағасының шат-
тыққа толы ортасында қарсы алып 
отыр. Өсіп-өнген, ұрпақ тәрбиеле-
ген, құда-құдағилары мен өзімен 
сырлас, жанашыр замандастары-
ның ыстық ықыласына бөленген 
аға ұрпақ өкіліне тек жақсылық, қу-
аныш мен бақытты ғұмыр тілейміз.

Ел мен жердің, сөзбен істің 
қадіріне жетіп, тектіліктің қасиетін 
ұғындырған тау тұлғасы аласар-
масын. Бір Жаратқан жар болып, 
қорғай жүрсін, ата-баба аруағы қол-
дай жүрсін.

Алтынбай СИҚЫМБЕК.

ҰЛТТЫҢ АРЫН, ҰРПАҚ ҚАМЫН ОЙЛАҒАН

Издание лично поздравил президент К.Ж. Токаев. Последний месяц года обозна-
чился в культурной жизни Алматы, да и всей республики, значимым событием: ис-
полнилось 90 лет известному казахстанскому литературно-художественному журналу 
«Простор».

СТАРЕЙШЕМУ ЛИТЕРАТУРНОМУ 
ЖУРНАЛУ КАЗАХСТАНА - 90 ЛЕТ!

Дүниеге келген жан Алла кесіп берген 
ғұмырында шамасы жетсе иманды болуға 
талпынады. Сол мақсатпен де кеудесінде санасы бар 
адам өзін өзі тәрбиелеп, иманжүзді, көркем мінезді, 
қайырымды жан болуға әрекет жасайтыны анық. 
Қайтыс болған кісінің хабарын естігенде айтып 
жүрген «иманды болсын» деген сөзіміздің астарына 
үңілсек, әлгі кісі тірлігінде имансыз кісі болған си-
яқты. Оған Алладан иманды болуын енді ғана тілеп 
жатқан секілдіміз. Ол сөзге илансақ, сонда расымен 
ол кісінің маңдайына мына жарық дүниеде иман де-

ген дүние, иманды болу жазбаған ба деп қаласың. 
Онсыз да иманды адамға «иманды болсын» деу 
орынсыз секілді.

Оның орнына тірлігіңде бар иманы ана дүниеде 
де рухына жолдас болсын деген ниетпен «иманы 
жолдас болсын», «иманы салауат болсын» дегеніміз 
дұрыстау, әрі қисынға келетін сияқты. 

Сондықтан да өлім бар да, қаза бар жерде «иман-
ды болсын» деп емес, «иманы жолдас болсын» дейік. 

Алтынбай ШӘКЕНҰЛЫ.

беру керек. Жиен сенің еліңнен емес, оның руы басқа, елі басқа. Бөтен елдің баласы.Ол сенің шежіреңді 
таратпайды, толықтырмайды. Осы сөзді сол үшін айтқан.

ӘКЕСІ БАР БАЛА НЕГЕ БАС ҰСТАМАЙДЫ?
Қазақта «Әкесі тірі адам бас ұстамайды» деген жазылмаған қағида бар. Неге деп ойлайсыз? Адамның 

Алладан кейінгі пірі-оның әкесі. Әке –шаңырақтың тірегі.Әкесі тірі бала ешқашан да бас ұстамайды. 
Әкесі барда бас ұстау жат қылық болып саналған. Әкесі өмірден өткенде ағайын-туыс, көрші қолаң қо-
наққа шақырып, еңсе көтеру ырымын жасап, алдына бас қояды. Әкесі жоқ бала алдына бас қою «Әкең 
өмірден өтті. Осы шаңырақтың жауапкершілігі енді сенің басыңа түсті» деген түсінікті қалыптастырады. 

ТІЗЕҢДІ ҚҰШАҚТАМА, ЖАМАН БОЛАДЫ
Қазақта «тізеңді құшақтама, жаман болады» деген ырым бар. Өмір болған соң адамның басынан не 

өтпейді? Түрлі себептермен үй-жайынан, от басынан айрылып қалған жандарды «Байғұс-ай, қу тізесін 
құшақтап қалды» деп жатады. «Өмірде жалғыз өзі қалмасын, басынан бұлт торламасын» дейді тағы. 
Осыны біле жүріңіздер.

БОС БЕСІКТІ ТЕРБЕТПЕ
Қазақта «бос бесікті тербетпе» деген сөз бар. «Неге?» деген сауал туады. Себебі бос бесікке ібіліс 

баласын салып қояды екен. Бос бесікті тербету ібілістің баласын тербетумен тең деген дүние бар. Бос 
бесікті аластамай баланы жатқызуға болмайды. Өйткені баланың іші ауырып, мазасы кетеді.

 БІР СЕКУНДТЫҢ ҚАЗАҚШАСЫ
Бір секундтың қазақшасы қалай? Білмей жатамыз. Бір секундтың қазақша баламасы-қас қағым. Қас 

қағым сәт деген осыдан туған.

ҚОЛ ҰСТАТАР ДЕГЕНДІ БІЛЕСІҢ БЕ?
Қазақта «қол ұстатар» деген дәстүр бар. Ұрын келген күйеуге қыздың қолын ұстатқызғаны үшін 

жеңгесіне беретін кәдені «қол ұстатар» деген.

ҚАРАСАҚАЛ-АҚСАҚАЛ АЙЫРМАШЫЛЫҒЫ
Қазақ қоғамында ер адамға байланысты «қарасақал, ақсақал» деген ұғым бар. Кімдерді «қарасақал», 

кімдерді «ақсақал» дейміз? Қырық бес жастан асқан ер адамды «қарасақал» деп атайды. Онымен қоғам 
санасатын болған. Жетпістен асқан қарттарды қазақта «ақсақал» дейді.

БҮЙРЕК СЫБАҒА ДЕГЕН НЕ?
Қысқы соғым кезінде соғым иесі әулеттің үлкендеріне арнайы сыбаға жіберетін болған. Немесе үй-

іне қонаққа шақырып, соғымнан дәм татқызатын болған. Сонымен қатар, біздің қазақтың даналығы сол 
соғым иесі ағайынның, көрші-қолаңның балаларын да ескерусіз қалдырмай, оларға бүйрек, жүрек, ба-
уыр, ет араластырып, сыбағаларын беріп тұрған. Ондағы мақсат-иман жүректі, бауырмал болсын деген 
ниет.

ҰМЫТ БОЛҒАН ТАҒАМ-ҮЛПЕРШЕК
Төркіндеу-әр келіншектің парызы. Бұл дәстүр әлі күнге дейін өз маңызын жойған жоқ, сақталған. 

Мұндайда қыздың ағайындары оған ерекше құрмет көрсетіп, риза етіп, аттандыруға тиіс. Төркіндеп кел-
ген қызға жылқының жүрегінен үлпершек деген тамақ дайындайды. Мұндағы мағына-қыз қайда жүрсе 
де ағайынның жүрегінде деген сөз. Үлпершек-қазақ дастарханында ұмытылып бара жатқан тағамның 
бірі.

ҮШ СӨЗБЕН ТӘРБИЕЛЕГЕН
Қазақ өз баласын үш сөзбен тәрбиелеген. Ол сөздер: «Ұят болады», «жаман болады» және «обал 

болады». 

 ТОҚЫМҚАҒАР ДЕГЕН НЕ?
Қазақта «тоқымқағар» деген дәстүр бар. Ауыл-үйдің қарттары жол жүрер болса ауыл жастары ауыл-

да қалатын болса, бірыңғай жиналып, «тоқымқағар» деген ас дайындалады. Бұл үлкен кісілердің жолы 
болуын тілеуден шыққан. Екінші мағыналы қолданысы-бала жаңадан ерттеулі атқа отырғанда жасалына-
тын тағам. Бұл жас баланың азамат болып, атқа отырғанына қуанышты білдіреді.

ІРГЕДЕН ШЫҒАРУ ЕНШІСІН БЕРУ ЕМЕС.
«Іргеден шығару» дегенді елдің көбі енші берумен шатастырып жатыр. Ол олай емес. Іргеден шығару 

деген күйеуі қайтыс болған әйел өзінің әмеңгеріне емес, басқа біреуге тұрмысқа шығатын болса өзінің 
бұрынғы күйеуінің мүлкінен ешқандай үлес ала алмайды. Артынан, төркінінен келген өз мүлкін ғана 
алып кете алады. Осыны атам қазақ іргеден шығару деген.

ЕР АДАМНЫҢ ҚАЗАҚША ЖАСЫ ҚАЛАЙ АТАЛАДЫ? 

КҮЙЕУ БАЛА БАТА БЕРЕ МЕ?
Бата кез келген адамнан сұрала беретін дүние емес. Оның 

жолы бар, жөні бар.Күйеу бала қай жаста болса да осы әулет-
ке күйеу бала болғандықтан тіпті жасы үй иесінен үлкен 
болса да бере алмайды. Оның терең тамыры өз ұрпағы 
жоқ болып, қыз ұрпағы билемесін деген ойдан туған. Әр 
руды өз ақсақалдары басқарған. Батаны да солар берген. 

ЖЫЛ АТАУЫ. ЖЫЛ ҚАЙЫРУ.
Тышқан. Сиыр. Барыс. Қоян. Ұлу. Жылан. Жылқы. 

Қой, Мешін. Тауық. Ит. Доңыз.

 ҮМЕ ДЕГЕН НЕ?
Дәстүрдің тағы бірі-«Үме». Қазақстанның кейбір өңірлерінде маусымдық шөп шабу кезінде «үмеге 

шақыру» дәстүрі бар. Шөп шабысуға көмекке келген ағайынға арналып дайындалатын ас.
Әзірлеген Алтынбай СИҚЫМБЕК.

Көңілдірек емес, жақсырақ өмір сүргенге не жетсін!

Жетіскеніміз сонша, түсімізде де жарнама көретін 
болдық.

Өзен ағысымен өлі балық қана жүзеді.

Ештеңені жүрекке жақын қабылдама, жақын 
қабылдасаң, жадыңда ұстағың келеді, жадыңда 
ұстаған жаныңа ауыр тиеді.

Егде тартқанда, еске алатын нәрсе көп болғанымен, 
естелік етіп жазатын ештеңе болмауы да мүмкін.

Құрылған тұзақтарды айналып өткен сайын, 
құнды тәжірибеден қағыла бересің.

Өмір математикасы: бөлісетін нәрсе болмаса ұжым 
болып бірігу оңайырақ.

Уақытты өлтіру үшін көздеудің де қажеті жоқ.

Адамға өмір бір-ақ рет беріледі. Амал жоқ, оны 
сүресің. 

Құйрығы болмаса да бұлғаңдата алатын адам 
қаншама?!

Ең дұрыс жол – өз жолың.

Жалғыздық – күштіліктің белгісі.

Тағдыр – өз сәтсіздіктеріңнің ең жақсы сылтауы.

Қатынас ыдыстар: Өмір сүрсең – ішкің келеді, 
ішсең – өмір сүргің келеді.

Жаңбыр жауған жексенбіде не істерін білмей оты-
рып, көп адам мәңгі өмір сүргісі келеді.

Саған керексіз қанша заттың бар екенін туған 
күніңде анық білесің.

Өмір баллоннан шығатын газ сияқты, жанбаған кез-
дегі иісі тіпті жаман.

Өзіңе өзің қызығатындай етіп өмір сүру керек.

Жаратқан да жақсыларды жанына алады. Сіздің тірі 
жүргеніңіз сондықтан.

Өмірдің ойын екендігін бәрі біледі, тек ережесін 
көбісі толық білмейді.

Бүгінгі қиындықтарға өкінбе, ертең одан да басқасы 
болады.

Аяу мен көмектесудің айырмасы – емдеу мен жер-
леудің айырмасы сияқты.

Күлкінің өмірді ұзартып, қысқартуы кімнің күлгені 
мен кімнің күлкі болғанына да байланысты.

Өмірден тек жақсылық күту үшін мазохист болу 
керек.

Адамның жақсы өмір сүруіне оның жұрт мақтаған 
қасиеттері көп кедергі келтіреді.

Өзімізге өзіміз көбірек ұнай бастаған кезден 
бастап, өмір сүруіміз қиындай бастайды.

Ажалдың біздің өмірімізге түк қатысы жоқ: біз тірі 
жүргенде ажал жоқ, ал ажал келгенде біз жоқпыз.

Өзгелерге пайдалы адам мәндірек, өзіне пайдалы 
адам ұзағырақ өмір сүреді.

Сау адамды өмірдің өзі, ауру адамды оның мәні қы-
зықтырады.

 Жинаған 

Алтынбай ШӘКЕНҰЛЫ.

Кешегі кеңес заманында денесіндегі таңбалары, орысша айтсақ, наколкасы бар адамды кез-
дестірсек, мынау дәу де болса түрмеде болған деп, одан бойымызды аулақ ұстап, шошитын едік. 
Ол кездегі идеология басқаша болды ма, денедегі наколка-таңбалардың тақырыбы шектеулі бол-
ды. Атап айтсам, кім қай әскери бөлімде қызмет жасаса, сол әскери бөлімдердің таңбалары және 
қызмет жасаған жылдары көрсетілетін. Одан бөлек, «мені құртатын дүние- әйел, арақ және кар-
та ойыны» секілді суреттер болатын. Жүрегінің тұсына Ленин атаның суретін салып алатындар 
да аракідік кездесіп қалатын.

ДәстүрТағылым

Ойтүрткі

Тәрбие...

ӨМІР ТУРАЛЫ...

«ИМАНДЫ БОЛСЫН!»

ТҮРМЕДЕН ШЫҚҚАН СЕКІЛДІ...

Бұл әңгімені неге айтып отыр-
мын?! Жаз айларында Алматы-
да бір аялдамада автобус күтіп 
тұрған едім. Мен сияқты жолау-
шылардың қарасы көбейе баста-

ды. Ортамызға екі қазақтың қыз-
дарының келе қалғаны. Бірінің 
иығында шаян жорғалап барады. 
Тірі емес, суреті. Бірақ тамаша 
салынған. Тірі секілді. Әлгі сурет 
ақ қағаз бетінде тұрса, қабылдар 
едім.Қыздың иығындағы шаян су-
ретін қабылдай алмадым. Кінә ша-
янда емес, әрине. Кінә қарында-
сымның санасының төмендігінде.

Қыз бала осынысымен не айт-
қысы келгенін түсінбедім. Шаян 
түрі сұсты. «Жақындағандарың-
ды шағып алам» деп тұрғандай. 
Қыз бала тұрмыста болса, жақсы. 

Болмаса, шағатын шаян жігіт ата-
улыны қызға жақындатсын ба?! 
Аузың жаман демеңіздер, ана 
шаян қыздың иығынан түспей 
қыз тұрмысқа шыға алмайды. 
Шаянды көрген жігіт безіп ке-
тетін секілді.

Мен айтарымды әзілге ба-
лағаныммен оның артында әзіл 
емес, зіл жатқаны анық. Үлкен 

өкінішке орай біздің еліктейтін 
дүниелеріміз көп болып бара-
ды. Баяғыда жыртық шалбар 
киетінбіз. Шамамыз жоқтан. 
Қазір де жыртық шалбар ки-
еміз. Бірақ шамамыз жоқтан 
емес, санамыз жоқтан. Еліктеу 
ме? Еліктеу!

Бұрын еркектер ғана темекі 
тартатын. Қазір олармен жары-
сып қыздарымыз да тартады. Ер-
кектерге еліктеген қыздарымыз 
еркек бола алмай жүр ме? Біл-
меймін, оны қыздардың өздері-
нен сұрау керек шығар. Бірақ бұл 
да-еліктеу!

Ол аз болғандай, енді көше-
де наколкасы бар қыздарымыз-
ды жиі кездестіріп жүрміз. Оны 
кімнен қабылдадық? Ұлтқа ана 
болатын қыздарымыз қайда кетіп 
барады?! Оны көріп, ештеңе 
айта алмай, сорлап жүрген біз 
қайда кетіп барамыз? Бұл дүние 
бұлыңғырлап бара жатқандай. 
Қай жарға апарып соғады, уақыт 
көрсетер. Алайда, бір анығы бар. 
Сырт көзге таңба-наколкасы бар 
қыздарымыз түрмеден шыққан-
дай көрініп жүргені анық.

СИҚЫМБЕКТІҢ 
Алтынбайы.

Тал бесікке түскен адам ерте ме, 
кеш пе, жер бесікке түсетіні анық. 
Бізді жаратқан табиғаттың осын-
дай қатал заңына ешкімнің таласы 
жоқ шығар. Мына жарық дүниемен 
қоштасып, ана дүние есігін ашып 
жатқандар туралы суық хабар жет-
кенде ең бірінші ауызға алары-
мыз-«иманды болсын!» деген сөз. Бү-
гінге әңгіме де осы сөздің төңірегінде 
болмақ.

ӘЙЕЛДЕ ҚАЙЫН-
ЖҰРТ БОЛМАЙДЫ

Әйелдің де үш жұр-
ты бар. Алайда, әйелде 
қайынжұрт болмайды. 
Келін болып келген жері-
өз жұрты. Екінші жұр-
ты-нағашы жұрты. Үшін-
ші жұрты-төркін жұрты. 

ЖИЕН ЕЛ БОЛ-
МАЙДЫ

Қазақта «Жиен ел 
болмайды, желке ас бол-
майды» деген сөз бар. 
Жиен неге ел болмайды? 
Мұнде ел деген сөзге мән 

БІЛЕСІЗ БЕ?

Шақалақ, нәресте-бір жасқа дейін
Бүлдіршін-бір жастан үшке дейін
Балдырған-үштен беске дейін
Бала-алтыдан он екіге дейін
Ересек бала-он үштен он беске дейін
Бозбала-он алтыдан он тоғызға дейін
Жас жігіт-жиырмадан отызға дейін

Дүр жігіт-отыздан қырыққа дейін
Ер түлегі-қырықтан елуге дейін
Жігіт ағасы-елуден алпысқа дейін
Ел ағасы-алпыстан жетпіске дейін
Ақсақал-жетпістен сексенге дейін
Қария-сексен жастан жоғары 


